
AHHOTANUA

Heas wuccaenoBanusi: M3yyuTh >NHUAEMHONOTHYECKHE M KIMHUYECKHE OCOOCHHOCTH
BapHUKOILIEJIe Y MAalUEHTOB, onepupoBaHHbIX B IOxHOM [Ipnapanse.

Marepuan u Meroabl: IIpoBen€H pETPOCHEKTUBHBIN KIMHUKO-3IHUAEMHUOJIOTHYECKUI
aHaJIN3 JaHHBIX 369 MallMEHTOB C BapUKOLIEIE U3 JBYX PErMOHAIbHBIX KIIMHUYECKUX UCTOUYHUKOB!
Xope3aMmckoro ¢Quianana Pecrmy0nMKaHCKOro — CHEUUaJIM3UPOBAHHOIO  HAyYHO-NPAKTHYECKOTO
MEIUIUHCKOTO HEHTpPa YPOJIOTUM M KJIMHUK Topoxa Hykyca, BKirouass oOJacTHYIO OOJBHUILY.
Xope3Mmckyro rpyniy coctaBuin 169 mammenTtoB, Hykycckyro rpynny — 200 mnanueHTOB.
OneHuBanu CTOPOHY IOPAXKEHMs, KIMHUYECKYIO CTENEHb BapUKOLENe, TUI HapylIeHUs
CIIEPMOTPaMMBbl U OCHOBHBIE ITI0KA3aHUS K XUPYPTUYECKOMY JICUEHHUIO.

PesyabTathl: B o01ell rpymme JieBOCTOpOHHEE BapuKolene BbisiBIeHO y 300 marueHToB
(81,3%), aByctoponnee — y 61 (16,5%), nmpaBoctopornee — y 8 (2,2%). Bapukouerne Il crenenn
oTMeueHo y 275 mauuentoB (74,5%), Il crenenn — y 94 mauuentoB (25,5%). B ananuzupyemoit
OTIePAITMOHHOM TpYIITe Ciiydan Bapukorene | ctenenn He ObUIHN 3aperucTpupoBanbl. B Xopesmckoit
rpymre gouis 11 crenenu u IByCTOpOHHET0 BapuKoIieie Obuia Bbilie, yeM B Hykycckol rpymie.

BeiBoabl: Cpeay MaMeHTOB, ONEPHPOBAHHBIX 110 TOBOLY Bapukorene B FOxHoM
[Mpuapanwe, npeodnamanu neBoctoponHee u Il cremens Bapukoriene. OCHOBHBIC MOKa3aHUS K
orepauuy OBUIM CBSI3aHBl C HApyHICHWSIMH TI0Ka3aTeleld CIIEPMOTPaMMBbI, PENpOAYKTHBHOU
GyHKIMEH, TMOJAPOCTKOBBIM BapuKoIlede W O0JIeBbIM CHUHAPOMOM. [lodydeHHbIe JaHHBIC
MOTYEPKUBAIOT  HEOOXOAMMOCTh  (OPMUPOBAHHMS PETHOHAIBHOTO PETUCTpA IAIMEHTOB C
BapHKOIIEJIe ¥ CTAaHIaPTU3ALUHU aHJPOJIOTUIECKOTO 00CIICIOBAHNUS.

KuroueBbie cioBa: Bapukouene, snuaemuonorusi, Oxnoe Ilpuapanse, Xopesm, Hykyc,
MYKCKO€ OECIIIO/HEe, BAPUKOICIIKTOMHUSI.

SUMMARY

Purpose of the study: To study the epidemiological and clinical features of varicocele in
patients operated on in the Southern Aral Sea region.

Materials and methods: A retrospective clinical and epidemiological analysis was
performed using data from 369 patients with varicocele from two regional clinical sources: the
Khorezm branch of the Republican Specialized Scientific and Practical Medical Center of Urology
and clinics in Nukus, including a regional hospital. The Khorezm group included 169 patients, and
the Nukus group included 200 patients. The side of varicocele, clinical grade, type of semen
abnormality, and main indications for surgical treatment were assessed.

Results: In the overall group, left-sided varicocele was found in 300 patients (81.3%),
bilateral varicocele in 61 patients (16.5%), and right-sided varicocele in 8 patients (2.2%). Grade II
varicocele was recorded in 275 patients (74.5%), while grade III varicocele was observed in 94
patients (25.5%). No grade I varicocele cases were registered in the analyzed operated group. The
proportion of grade III and bilateral varicocele was higher in the Khorezm group than in the Nukus
group.

Conclusions: Left-sided and grade II varicocele predominated among patients operated on
in the Southern Aral Sea region. The main indications for surgery were related to abnormal semen
parameters, reproductive function, adolescent varicocele, and scrotal pain. These findings support
the need for a regional varicocele registry and standardized andrological assessment.

Keywords: varicocele, epidemiology, Southern Aral Sea region, Khorezm, Nukus, male
infertility, varicocelectomy.

Kirish

Varikosele erkaklar reproduktiv salomatligiga ta’sir ko‘rsatishi mumkin bo‘lgan eng ko‘p
uchraydigan urologik-andrologik kasalliklardan biridir. Adabiyot ma’lumotlariga ko‘ra, varikosele
umumiy erkaklar populyatsiyasida taxminan 15% hollarda, reproduktiv funksiya buzilishi bilan
murojaat qilgan erkaklarda esa ancha yuqori ko‘rsatkichlarda uchraydi [1]. Shu sababli varikosele
nafaqat klinik urologiya, balki erkaklar bepushtligi va reproduktiv tibbiyot uchun ham dolzarb
muammo hisoblanadi.

Varikoselening klinik ahamiyati faqat urug® tizimchasi venalarining kengayishi bilan
cheklanmaydi. Kasallik moyak harorati oshishi, venoz dimlanish, oksidativ stress kuchayishi,
Leydig va Sertoli hujayralari faoliyatining buzilishi hamda spermatogenezga salbiy ta’sir ko‘rsatishi
mumkin. Natijada ayrim bemorlarda spermatozoidlar konsentratsiyasi, harakatchanligi va
morfologiyasi yomonlashadi. Shu bilan birga, barcha varikosele holatlari ham klinik jihatdan bir xil

ahamiyatga ega emas. Ba’zi bemorlarda varikosele tasodifiy aniqlanadi va spermogramma
ko‘rsatkichlari me’yorida bo‘lishi mumkin, boshqa bemorlarda esa u erkaklar bepushtligi, moyak
sohasidagi og‘riq yoki o‘smirlik davrida moyak hajmining kamayishi bilan namoyon bo‘ladi.

Katta epidemiologik va klinik tadqiqotlar varikoselening sperma ko‘rsatkichlari bilan
bog‘ligligini ko‘rsatgan. J. Damsgaard va hammualliflar tomonidan olti Yevropa mamlakatidan
7035 nafar yosh erkaklar ishtirokida o‘tkazilgan tadqiqotda varikosele mavjudligi va uning darajasi
sperma sifati hamda reproduktiv gormonlar ko‘rsatkichlari bilan salbiy bog‘liq ekani aniglangan [2].
F. Pallotti va hammualliflarning 4230 bemor ma’lumotlari asosidagi retrospektiv tadqiqotida ham
varikosele bilan og‘rigan erkaklarda sperma ko‘rsatkichlari nazorat guruhiga nisbatan pastroq
bo‘lgani ko‘rsatilgan [3].

Shu bilan birga, varikosele va reproduktiv funksiya o‘rtasidagi bog‘liglik har doim ham
to‘g‘ridan-to‘g‘ri va bir xil emas. V.A. Bozhedomov va hammualliflar tomonidan o‘tkazilgan
tadqiqotda varikosele darajasi va spermogrammaning ayrim ko‘rsatkichlari o‘rtasida faqat kuchsiz
bog‘liglik qayd etilgan. Ushbu ma’lumotlar varikosele borligini o‘zi operatsiya uchun yetarli asos
bo‘la olmasligini, har bir bemorda klinik belgilar, spermogramma natijalari va reproduktiv
magqsadlarni alohida baholash zarurligini ko‘rsatadi [4].

Hozirgi xalqaro tavsiyalarda varikoselektomiya asosan klinik, ya’ni palpatsiya gilinadigan
varikosele, bepushtlik va spermogramma ko‘rsatkichlari buzilishi mavjud bo‘lgan erkaklarda ko‘rib
chiqilishi kerakligi ta’kidlanadi [5,6]. Subklinik varikosele yoki normal spermogramma fonida
aniglangan varikosele holatlarida jarrohlik davolashga yondashuv ehtiyotkor bo‘lishi lozim.
O‘smirlarda esa operatsiyaga ko‘rsatma moyak hajmining kamayishi, kasallikning rivojlanishi,
og‘riq sindromi yoki reproduktiv funksiya buzilishi ehtimoli bilan belgilanadi.

Janubiy Orolbo‘yi hududi, jumladan Xorazm viloyati va Qoraqalpog‘iston Respublikasi,
o‘ziga xos ekologik, ijtimoiy va demografik xususiyatlarga ega. Shu sababli ushbu hududda
varikosele bilan operatsiya qilingan bemorlarning yosh tarkibi, kasallik tomoni, klinik darajasi va
operatsiyaga asosiy ko‘rsatmalarini o‘rganish amaliy ahamiyatga ega. Bunday ma’lumotlar hududiy
andrologik yordamni rejalashtirish, erkaklar reproduktiv salomatligini baholash va varikosele
bo‘yicha klinik registr shakllantirish uchun muhimdir.

Tadqiqotning magsadi. Janubiy Orolbo‘yi hududida varikosele sababli operatsiya qilingan
bemorlarning epidemiologik va klinik xususiyatlarini o‘rganish.

Material va metodlar

Tadqiqot retrospektiv klinik-epidemiologik tahlil shaklida o‘tkazildi. Ishda Janubiy
Orolbo‘yi hududida varikosele tashxisi bilan kuzatilgan va jarrohlik davolash o‘tkazilgan erkak
bemorlarning tibbiy ma’lumotlari tahlil qilindi.

Tadqiqot ikki hududiy klinik manba asosida olib borildi. Birinchi manbani Xorazm
viloyatida joylashgan Respublika ixtisoslashtirilgan urologiya ilmiy-amaliy tibbiyot markazining
Xorazm filiali ma’lumotlari tashkil etdi. Keyingi o‘rinlarda ushbu muassasa RIUIATM Xorazm
filiali sifatida ko‘rsatildi. Ikkinchi manbani esa Nukus shahri klinikalari, jumladan, viloyat
shifoxonasi ma’lumotlari tashkil etdi.

Xorazm guruhi RIUIATM Xorazm filialida varikosele tashxisi bilan kuzatilgan bemorlar
ma’lumotlari asosida shakllantirildi. Ushbu guruh bo‘yicha bemorlarning yoshi, klinik tashxisi,
spermogramma buzilishi turi, yondosh kasalliklari va operatsiya haqidagi ma’lumotlar tahlil qilindi.

Nukus guruhi 2024-2026-yillarda Nukus shahri klinikalarida, jumladan, viloyat
shifoxonasida varikosele sababli operatsiya gilingan bemorlar ma’lumotlari asosida shakllantirildi.
Ushbu guruhda bemorlarning yoshi, varikosele tomoni, klinik darajasi, operatsiya sanasi, bajarilgan
jarrohlik usuli va operatsiyaga asosiy ko‘rsatmalar o‘rganildi.

Natijalar avval hududlar bo‘yicha alohida, keyin esa Janubiy Orolbo‘yi hududi bo‘yicha
umumlashtirilgan holda tahlil qilindi. Bunday yondashuv Xorazm viloyati va Qoraqalpog‘iston
Respublikasida varikosele bilan bog‘liq klinik murojaatlar va jarrohlik faolligining asosiy
xususiyatlarini alohida baholash, shuningdek, butun Janubiy Orolbo‘yi bo‘yicha umumiy klinik-
epidemiologik manzarani ko‘rsatish imkonini berdi.

Tadqiqotga klinik varikosele tashxisi qo‘yilgan, tibbiy hujjatlarida asosiy klinik
ma’lumotlari mavjud bo‘lgan va varikosele bo‘yicha kuzatuv yoki jarrohlik davolash qayd etilgan
bemorlar kiritildi. Tahlil uchun quyidagi ko‘rsatkichlar olindi: bemorning yoshi, varikosele tomoni,
varikosele darajasi, spermogramma buzilishi turi, asosiy klinik ko‘rsatma, yondosh kasalliklar va
bajarilgan operatsiya turi.

Tadqiqotdan chiqarish mezonlari quyidagilardan iborat bo‘ldi: tibbiy hujjatlarda asosiy
ma’lumotlarning yetishmasligi, varikosele tashxisining aniq ko‘rsatilmaganligi, varikosele tomoni
yoki darajasini baholash imkoni bo‘lmagan holatlar, shuningdek, asosiy jarrohlik aralashuvi
varikosele bilan bog‘liq bo‘lmagan bemorlar.

Varikosele tomoni chap tomonlama, o‘ng tomonlama yoki ikki tomonlama shaklda
baholandi. Klinik darajasi mavjud tibbiy hujjatlar asosida qayd etildi. Spermogramma buzilishlari
astenozoospermiya, oligozoospermiya, normospermiya fonida klinik varikosele, o‘smirlik davri
varikoselesi va moyak sohasidagi og‘riq sindromi kabi asosiy klinik guruhlarga ajratildi [7].

Xorazm guruhi bo‘yicha yondosh kasalliklar va ayrim klinik izohlar ham alohida tahlil
qilindi, chunki ushbu ma’lumotlar bemorlar jadvalida qayd etilgan. Nukus guruhi bo‘yicha esa
operatsiya sanasi, varikosele tomoni va darajasi, shuningdek, jarrohlik davolashga asosiy
ko‘rsatmalar batafsil baholandi.

Barcha ma’lumotlar statistik tahlildan oldin shaxsiy identifikatsion belgilaridan tozalandi.
Bemorlarning familiyasi, telefon ragami va boshqa shaxsiy ma’lumotlari yakuniy tahlilda
ishlatilmadi. Tadqiqot retrospektiv xarakterga ega bo‘lib, mavjud tibbiy hujjatlar asosida bajarildi.

Statistik tahlilda deskriptiv usullar qo‘llanildi. Miqdoriy ko‘rsatkichlar o‘rtacha qiymat va
standart og‘ish, mediana hamda diapazon ko‘rinishida berildi. Kategorik ko‘rsatkichlar absolut son
va foizlarda ifodalandi. Hududlar bo‘yicha natijalar Xorazm va Nukus guruhlari kesimida alohida
ko‘rsatildi, so‘ngra umumlashtirilgan Janubiy Orolbo‘yi kogortasi bo‘yicha tahlil qilindi.

Natijalar

Tadqiqotga Janubiy Orolbo‘yi hududida varikosele tashxisi bilan kuzatilgan va jarrohlik
davolash o‘tkazilgan jami 369 nafar bemor kiritildi. Bemorlar ikki hududiy klinik guruhga ajratildi:
Xorazm guruhi va Nukus guruhi. Xorazm guruhi Respublika ixtisoslashtirilgan urologiya ilmiy-
amaliy tibbiyot markazining Xorazm filiali ma’lumotlari asosida, Nukus guruhi esa Nukus shahri
klinikalari, jumladan, viloyat shifoxonasi ma’lumotlari asosida shakllantirildi.

Xorazm guruhini 169 nafar bemor tashkil etdi, bu umumiy kogortaning 45,8%iga teng
bo‘ldi. Nukus guruhida 200 nafar bemor tahlil gilindi va bu umumiy kogortaning 54,2%ini tashkil
etdi. Shunday qilib, tadqiqot Janubiy Orolbo‘yi hududining ikki asosiy klinik manbasi
ma’lumotlariga asoslandi.

Jadval 1. Tadqiqot guruhlari va bemorlarning umumiy tavsifi

Ko‘rsatkich Xorazm guruhi Nukus guruhi Jami
Klinik manba RIUIATM  Xorazm | Nukus shahri klinikalari | Janubiy Orolbo‘yi
filiali
Bemorlar soni 169 200 369
Ulushi, % 45,8 54,2 100,0

Ma’lumot turi Retrospektiv  klinik | Retrospektiv operatsion | Umumlashtirilgan
ma’lumot ma’lumot tahlil

Yosh bo‘yicha ma’lumotlar ikki guruhda bir xil darajada to‘liq emas edi. Xorazm guruhida
bemorlarning tug‘ilgan yillari qayd etilgan bo‘lsa, Nukus guruhida operatsiya sanasi ham mavjud
bo‘lgani sababli operatsiya vaqtidagi yosh aniq hisoblandi. Nukus guruhida bemorlarning o‘rtacha
yoshi 27,6+7,0 yosh, median yoshi 26 yosh, yosh oralig‘i esa 18—47 yoshni tashkil etdi. Bu holat
varikosele sababli jarrohlik davolash asosan reproduktiv faol yoshdagi erkaklarda bajarilishini
ko‘rsatadi.

Varikosele tomoni bo‘yicha umumiy tahlilda chap tomonlama varikosele ustunlik qildi. Jami
kogortada chap tomonlama varikosele 300 nafar bemorda (81,3%), ikki tomonlama varikosele 61
nafar bemorda (16,5%), o‘ng tomonlama varikosele esa 8 nafar bemorda (2,2%) gayd etildi.
Hududlar bo‘yicha ham chap tomonlama varikosele eng ko‘p uchradi: Xorazm guruhida 129 holat
(76,3%), Nukus guruhida esa 171 holat (85,5%).

Ikki tomonlama varikosele Xorazm guruhida nisbatan ko‘proq kuzatildi: 36 bemor (21,3%).
Nukus guruhida bu ko‘rsatkich 25 bemor (12,5%)ni tashkil etdi. O‘ng tomonlama varikosele har
ikki guruhda ham kam uchradi va umumiy kogortada atigi 2,2%ni tashkil qildi.

Varikosele darajasi bo‘yicha tahlil gilinganda, operatsiya qilingan bemorlar orasida I darajali
varikosele holatlari qayd etilmadi. Shu sababli daraja bo‘yicha tahlil II va III darajali klinik
varikosele holatlari bilan cheklangan. Umumiy kogortada II darajali varikosele 275 bemorda
(74,5%), 111 darajali varikosele esa 94 bemorda (25,5%) aniglangan.

Hududlar kesimida Nukus guruhida II darajali varikosele aniq ustunlik qildi — 169 bemor
(84,5%). Xorazm guruhida ham II daraja ko‘proq uchradi, ammo III darajali varikosele ulushi
Nukus guruhiga nisbatan yuqoriroq bo‘ldi: Xorazmda 63 bemor (37,3%), Nukusda esa 31 bemor
(15,5%).

Jadval 2. Hududlar bo‘yicha varikosele tomoni va klinik darajasi

Ko‘rsatkich Xorazm guruhi, n (%) | Nukus guruhi, n (%) | Jami, n (%)
Chap tomonlama varikosele | 129 (76,3) 171 (85,5) 300 (81,3)
Ikki tomonlama varikosele | 36 (21,3) 25 (12,5) 61 (16,5)
O‘ng tomonlama varikosele | 4 (2,4) 4(2,0) 8(2,2)

I daraja 0 0 0

I daraja 106 (62,7) 169 (84,5) 275 (74,5)
III daraja 63 (37,3) 31 (15,5) 94 (25.5)
Jami: 169 200 369

Spermogramma buzilishlari va operatsiyaga asosiy ko‘rsatmalar bo‘yicha ma’lumotlar
hududlar kesimida bir xil shaklda qayd etilmagan. Shu sababli ushbu ko‘rsatkichlar to‘g‘ridan-
to‘g‘ri umumlashtirilmasdan, har bir guruh uchun alohida ko‘rsatildi.

Xorazm guruhida spermogramma buzilishi turi barcha bemorlarda emas, balki tibbiy
jadvalda alohida qayd etilgan holatlarda baholandi. Ushbu guruhda eng ko‘p qayd etilgan buzilish
oligozoospermiya bo‘lib, 42 bemorda (24,9%) aniglangan. Teratozoospermiya 19 bemorda
(11,2%), astenozoospermiya 5 bemorda (3,0%), azoospermiya 2 bemorda (1,2%) va
normozoospermiya 1 bemorda (0,6%) qayd etildi. 100 bemorda (59,2%) spermogramma turi
alohida ko‘rsatilmagan.

Nukus guruhida esa operatsiyaga asosiy klinik ko‘rsatmalar alohida guruhlar bo‘yicha qayd
etilgan. Eng ko‘p uchragan ko‘rsatma astenozoospermiya bo‘lib, 60 holatda (30,0%) qayd etildi.
Oligozoospermiya 52 bemorda (26,0%) aniqlangan. Klinik varikosele fonida normospermiya 46

bemorda (23,0%), o‘smirlik davri varikoselesi 28 bemorda (14,0%), moyak sohasidagi og‘riq

sindromi esa 14 bemorda (7,0%) operatsiyaga ko‘rsatma bo‘lgan.
Jadval 3. Spermogramma buzilishlari va operatsiyaga asosiy ko‘rsatmalar

Ko‘rsatkich Xorazm Nukus
guruhi, n (%) guruhi, n (%)
Oligozoospermiya 42 (24,9) 52 (26,0)
Astenozoospermiya 5(3,0) 60 (30,0)
Teratozoospermiya 19 (11,2) —
Azoospermiya 2(1,2) —
Normozoospermiya / normospermiya 1 (0,6) 46 (23,0)
fonida klinik varikosele
O‘smirlik davri varikoselesi — 28 (14,0)
Moyak sohasidagi og‘riq sindromi — 14 (7,0)
Ma’lumot alohida ko‘rsatilmagan 100 (59,2) —

Izoh: Xorazm guruhida spermogramma buzilishi turi barcha bemorlarda emas, balki tibbiy
jadvalda alohida qayd etilgan holatlarda tahlil qilindi. Nukus guruhida esa operatsiyaga asosiy
klinik ko‘rsatmalar alohida guruhlar bo‘yicha qayd etilgan.

Nukus guruhida operatsiya yillari bo‘yicha ham tahlil o‘tkazildi. 2024-yilda 68 bemor
(34,0%), 2025-yilda 95 bemor (47,5%), 2026-yilda esa 37 bemor (18,5%) operatsiya qilingan.
2026-yil bo‘yicha ma’lumotlar to‘liq yillik ko‘rsatkich emas, balki mavjud davr uchun gayd etilgan
holatlar sifatida baholandi.

Umumlashtirilgan tahlil shuni ko‘rsatdiki, Janubiy Orolbo‘yi hududida varikosele sababli
operatsiya qilingan bemorlar orasida chap tomonlama va II darajali varikosele ustunlik giladi. Shu
bilan birga, Xorazm guruhida III darajali va ikki tomonlama varikosele ulushi Nukus guruhiga
nisbatan yuqoriroq bo‘ldi. Operatsiyaga asosiy klinik ko‘rsatmalar ko‘pincha spermogramma
ko‘rsatkichlarining buzilishi, reproduktiv funksiya bilan bog‘liq muammolar, o‘smirlik davri
varikoselesi va moyak sohasidagi og‘riq sindromi bilan bog‘liq bo‘ldi.

Muhokama

Ushbu tadqiqot Janubiy Orolbo‘yi hududida varikosele sababli jarrohlik davolash
o‘tkazilgan bemorlarning klinik-epidemiologik xususiyatlarini ikki hududiy manba — Xorazm va
Nukus guruhlari asosida baholash imkonini berdi. Umumiy kogortada chap tomonlama varikosele
va II darajali klinik varikosele ustunlik qilgani adabiyotlarda keltirilgan umumiy epidemiologik
ma’lumotlarga mos keladi. Avvalgi tadqiqotlarda ham varikosele ko‘pincha chap tomonda uchrashi,
klinik ahamiyatga ega holatlarda esa reproduktiv funksiya bilan bog‘liq shikoyatlar va
spermogramma buzilishlari muhim o‘rin tutishi ko‘rsatilgan [1,2].

Bizning natijalarimizda operatsiyaga ko‘rsatmalarning katta qismi spermogramma
ko‘rsatkichlari buzilishi va reproduktiv funksiya bilan bog‘liq bo‘ldi. Bu Damsgaard va
hammualliflar hamda Pallotti va hammualliflar ma’lumotlari bilan mos keladi: ushbu tadqiqotlarda
varikosele mavjudligi sperma sifati va ayrim reproduktiv gormonlar ko‘rsatkichlari bilan salbiy
bog‘ligligi ko‘rsatilgan [2,3]. Shu bilan birga, Bozhedomov va hammualliflar tadqiqotida varikosele
va spermogramma ko‘rsatkichlari o‘rtasidagi bog‘liglik har doim ham kuchli emasligi qayd etilgan
[4]. Bu holat varikoseleni davolashda faqat anatomik tashxisga emas, balki klinik belgilar,
spermogramma natijalari, bemorning yoshi va reproduktiv rejasiga asoslangan individual
yondashuv zarurligini ko‘rsatadi.

Xalqaro tavsiyalarga ko‘ra, varikoselektomiya asosan palpatsiya qilinadigan klinik
varikosele, bepushtlik va spermogramma ko‘rsatkichlari buzilishi mavjud bo‘lgan erkaklarda ko‘rib
chiqilishi kerak [5,6]. Cochrane sharhi va boshga meta-tahlillar varikosele davolash ayrim
bemorlarda homiladorlik ehtimoli va sperma ko‘rsatkichlarini yaxshilashi mumkinligini ko‘rsatadi,
biroq natijalar bemorlarni to‘g‘ri tanlashga kuchli bog‘liq [8,9]. Mikroxirurgik varikoselektomiya,
aynigsa klinik varikosele va reproduktiv funksiya buzilishi mavjud bemorlarda, past qaytalanish va
asoratlar xavfi bilan bog‘liq samarali yondashuv sifatida ko‘rib chiqiladi [10,11]. Shu nugqtai
nazardan, Janubiy Orolbo‘yi hududida varikosele bo‘yicha yagona klinik registr, standart
spermogramma baholash tizimi va hududlararo solishtirma tahlilni yo‘lga qo‘yish amaliy
ahamiyatga ega.

Xulosalar

Janubiy Orolbo‘yi hududida varikosele sababli jarrohlik davolash o‘tkazilgan bemorlar
orasida chap tomonlama varikosele ustunlik qildi: umumiy kogortada u 300 bemorda (81,3%) qayd
etildi. Operatsiya qgilingan bemorlar kogortasida I darajali varikosele holatlari qayd etilmadi. Tahlil
II va III darajali klinik varikosele holatlari bilan cheklangan bo‘lib, II daraja 275 bemorda (74,5%),
II daraja esa 94 bemorda (25,5%) aniglangan. Xorazm guruhida III darajali va ikki tomonlama
varikosele ulushi Nukus guruhiga nisbatan yuqoriroq bo‘ldi. Bu hududlar kesimida klinik murojaat
va jarrohlik faolligi tarkibida ma’lum farqlar mavjudligini ko‘rsatadi. Operatsiyaga asosiy
ko‘rsatmalar ko‘pincha spermogramma buzilishlari, reproduktiv funksiya bilan bog‘liq muammolar,
o‘smirlik davri varikoselesi va moyak sohasidagi og‘riq sindromi bilan bog‘liq bo‘ldi. Olingan
natijalar Janubiy Orolbo‘yi hududida varikosele bo‘yicha yagona klinik registr yuritish,
spermogramma va klinik ko‘rsatmalarni standart shaklda qayd etish hamda bemorlarni xalqgaro
tavsiyalar asosida individual baholash zarurligini ko‘rsatadi.

